
GOUVÈNÈ CUOMO ANONSE DISKOU 2013 SOU SITIYASYON ETA A PRAL FÈT NAN 
EMPIRE STATE PLAZA CONVENTION CENTER NAN DAT 9 JANVYE 

Gouvènè Andrew M. Cuomo te anonse Diskou 2013 sou Sitiyasyon Eta a pral fèt nan Empire 

State Plaza Convention Center nan dat 9 janvye a 1:30 pm.  

“Diskou sou Sitiyasyon Eta a sèvi Kòm yon opòtinite pou pale direkteman ak moun nan eta New 

York yo ak pou prezante plan nou pandan nap kontinye mize sou siksè de ane ki sot pase yo,” te 

di Gouvènè Cuomo. "Yon lòt fwa ankò, nap prezante Diskou sou Sitiyasyon Eta a nan Empire 

State Plaza Convention Center pou nou ka rasanble plis moun posib, epi ba Nouyòkè nan tout 

etat chans pou yo patisipe nan jounnen sa. Mwen enpasyan pou rankontre manm Sena ak 

Asanble a, ak piblik la nan dat 9 janvye a pandan nap lanse nouvo sesyon lejislaif la epi kontinye 

fè New York rete Empire State la yon lòt fwa ankò.”  

Nouyòkè ki vle patisipe ta dwe ale nan paj-dakèy sitwèb Gouvènè a pou enskri non yo: 

www.governor.ny.gov. 

Peryòd anrejistreman an pral fèt ant jedi 20 desanm 2012 a 12:00 PM ak vandredi 28 desanm 

2012 a 5:00 PM. 

Pa gen anpil plas, epi ou pa kapab transfere tikè yo. Sizoka kantite demann yo depase kantite 

plas ki disponib yo, n ap chwazi moun ki vle patisipe yo nan yon tiraj-osò. N ap fè envite yo 

konnen si nou chwazi yo nan imèl avan 4 janvye 2013.  

N ap fè envite yo sonje zam ak sibstans kontwole ak sache, sakado, malèt, koli, valiz, ak atik 

sanblab entèdi seryezman nan evènman an.  

Nou p ap aksepte aparèy pou fè foto ak videyo nan lokal la. Envite ki gen atik entèdi yo p ap 

antre, epi nou p ap bay espas pou depo oswa “zòn pou anrejistre” pou atik sa yo. 

